
sagabinnusan na kebalan nizu magelazing, sauR ya ganinnanan
na kebalan babaliw tu sagayauan, sa tamunan. pitasaw usepat bulan,
samulay ti ya napas, suppaRan na tu siangatu ti RaysauRan bulan, temuzus
tu unem bulan.

nengi ita kemikilas sumati geman tu sauR, puzanuman ta tu Kkiya,
puzemiyan, pusidi’an, sabenegan ta geman. yau a tiRuR na sauR nengi
paRamesan tu tiRuR na telagugq maRtik, nengi puuzipan meRamaz
sasalangan semiRup wa! nengi ganan, yau lazat sepezan na ta sazanum ay
bekisian saRu, pugatiwan na tu zemiyan, buwagan na tu kiya Raqg, suRan na
it ya sauR ta bekisian, gawka pawaRian na ta senizasan pagayseng. yau lazat
bulbulan na. senayau gawka mai gaRapsi ya sauR, mayseng ay sauR
bulbulan ta padabes bangsis ganan.

nengi ganan ya sauR, wanayka suppaRan numi genabinnus na sauR ni?
saganan na sauR nani, tateteman ay binnus ay ta lazingan, tateman mai
magjita ta. ngid ti satiRuR nani, nizi ta gatibuRan lazing pasa gaimis
menanguy pasiya gazgaz matalin. melizag ta masalin ay RusRus seRay

suway na lazing satiRuR.

sauR

mai pagenanem binnus ya sauR, salilibangan menangnanguy ya sauR,
nengi gqanan ’si na, saquni sagaganan na muwaza zuma ay baut, ussa wanma
lazat suppaR geman.

ta lazingan yau a baling, melizaq mezik temantazuz ta tuRuzan na
sauR.

mangay magan na Raya ay baut. meRetut, temanbabaseR ti meniz,
mai pa magan na Raya ay baut ya sauR. wanayka, yau muwaza adam na
lazing melana ta deddanan temanbabaseR ta lazingan gaya. matayta na
adam yau sauR ta lazingan, semaRuR ti gemapaR geman. “ pilay
genabinnus na sauR. ” zin na anem ku.

mipil iku tu genabinnus na sauR, *“ mai nengi genabinnus na sauR. ta
lazingan nani, ganan na pazik. ta deddanan nani, ganan na adam. gazuzusan
ku genabinnus na. ” azu yau lazat matazai tu Rayngan na naqunian na pa
gawka ganengi ya lanas, patawan ku aizipna, “ sasetaR tu sauR genabinnus

su ka! .

